SURPRIZAT
E NJE ARKIVI:

Mbi trashégiminé fotografike t& Kolé Idromenos

AGRON MESI

Abstrakt

Ky artikull merr pérsipér t€ béj€ té ditur njé fakt, por,
njékohésisht, dhe njé fat t€ rrallé: prezencén e pjes€s mé té
madhe t€ krijimtarisé fotografike t€ Kolé Idromenos si pjes€ e
arkivit fizik t€ Institutit t&€ Antropologjisé Kulturore dhe
Studimit t€ Artit. Njé e dhéné e till€, deri mé tani, mbase nuk ka
depértuar aq sa duhet si informacion né arealin studimor
shkencor t€ kohés, dhe, aq mé tepér, jo ashtu si duhet, né
ményré qé ky arkiv t€ jeté i aksesueshém pér kédo qé€ ka interes.
Béhet fjalé pér kufizimet e médha q€ paraqet né pérgjithési
kontakti 1 drejtpérdrejté me ekzemplarét fiziké té€ njé arkivi, njé
kufizim 1 drejté ky, 1 justifikuar pér arsye ruajtjeje e standarde
konservimi. Me géllim eliminimin e njé barriere té till€, njé
lajm i miré &shté nisma e iniciuar kohét e fundit prané kétij
instituti, me qé€llim digjitalizimin e ploté t& materialit arkivor, t&
negativéve dhe stampimeve q€ mbajné autorésiné e Kolé

Idromenos dhe krijimin e platformés online pér aksesimin e liré
té tyre.

Fjalé kyce: Kole Idromeno, fotografia, moderniteti,
realizmi, trashégimia kulturore, IAKSA, arkivi, digjitalizimi

I lidhur ngushté me trashégiminé kulturore té qytetit t&
Shkodrés dhe, njékohésisht, njé nga personalitetet e shquara té
Rilindjes Kombétare &shté dhe figura e Nikolla Arsen
Idromenos, 1 njohur né shumanshmériné e tij krijuese si Kolé
Idromeno (1860-1939). Ai u lind né Shkodér mé 15 gusht 1860.
I ati, Arsen Idromeno, ishte njé arkitekt autodidakt dhe mjeshtér
ndértimi dhe, njékohésisht, ushtronte edhe mjeshtériné e
punimit t€ drurit. Edhe gjyshi i Idromenos, Papa Andrea, e
kishte ushtruar pikturén si amator.’

Arsimin fillor Idromeno e ndoqi né vitet 1867-1871, né
shkollén gé€ kleri katolik kishte hapur né qytetin e Shkodrés, dhe
ku mésimi zhvillohej né gjuhén shqipe dhe até italiane. Ndér
mésuesit e paré t€ artit pér t&, pérve¢ ndikimit qé luajti shkolla
dhe edukatorét e saj, apo dhe profesioni i t€ atit, ka qgené
fotografi Pietro Marubi. Marubi i paré konsiderohet njé person i
réndésishém, lidhur me rrjedhén qé mori jeta e Kol¢ Idromenos
si artist krijues 1 shumanshém. Po késhtu, njé person ndikues né
formimin intelektual t€ Idromenos ka gen€ dhe Andrea Skanjeti,
njé qytetar i Shkodrés, edhe ky me prejardhje italiane. Skanjeti
ka gené, pér njé faré kohe, mésuesi privat i Idromenos fémij¢,
ndérsa, mé& voné, po ky person do t&€ béhej dhéndri i familjes
Idromeno, duke u martuar me motrén e Kol€s, Tonen (e béré e

! Mikel Prendushi, Kolé Idromeno, Tirané, 1984, f. 13.

njohur népérmjet portretit t&€ saj t€ pikturuar nga Idromeno mé
1883).

Me inkurajimin dhe mbéshtetjen e Pjetér Marubit, prej
té cilit do t€ mésonte mé voné dhe artin e fotografis€, né vitin
1876, kur ishte vetém 16 vjeg, Idromeno shkon né Venecia pér
té studivar né Akademiné e Arteve t&€ Bukura té kétij qyteti.
Megjithése nuk arriti dot ta mbaronte kété akademi, Idromeno
géndroi né Itali dhe punoi atje pér dy vjet, si ndihmés né€ studion
e njé piktori venecian. Gjat€ gqéndrimit né Venecia, Idromeno i
1 fiton pérvojé si piktor, por dhe edukohet pérgjithésisht si
artist pamor, duke pasur rastin t€ sodiste nga afér kryeveprat
arkitekturore t&€ kétij qyteti, si dhe krijimtarin€ e mjeshtérve té
médhen;j t& Rilindjes italiane, si: Andrea Mantegna, Giovanni
Bellini, Carlo Crivelli etj., veprat e t€ ciléve gjendeshin né disa
nga katedralet e kétij qyteti.

Idromeno u rikthye né vendlindje né vitin 1878. Me t’u
kthyer né Shkodér interesohet pér fotografin€, duke mésuar nga
mjeshtri Pietro Marubi disa nga bazat e kétij arti dhe tekneje. Po
me ndihmén e Marubit, né€ vitin 1886, Idromeno hap, si i
pavarur, fotostudion e tij, duke e emértuar “Dritéshkronja e
Kolés”, e cila do té jeté€ studioja e dyté fotografike n€ Shkodér,
pas “Drité€shkronjés Marubi”. Fotot e para t€ Kol¢ Idromenos, si
fotograf i pavarur, mbajné kété daté, pra vitin 1886.2

Idromeno e vazhdon aktivitetin e tij si piktor e fotograf,
por paralelisht edhe si arkitekt, dhe shumé shpejt do té béhet
tepér i njohur si njé personalitet poliedrik, qé shquhet pér
krijimtari t€ pasur dhe t€ larmishme né shumé fusha t€ artit e té

? Kahreman Ulqini, Gjurmé té Historisé Kombétare né Fototekén e Shkodrés,
Tirané: 8 Néntori, 1988, f. 2.

zejeve. Kol¢ Idromeno do té njihet si piktor, skulptor e
dekorator, si inxhinier ndértimi, arkitekt dhe urbanist, si
fotograf, si muzikant instrumentist, si skenograf e butaforist, si
pérpunues mjeshtéror i materialeve t€ hekurit, drurit, gurit,
gizés, si mjeshtér i trajtimit plastik né dekorimet e fasadave té
banesave, t€ objekteve té kultit, et;.

Késhtu, Idromeno do té jeté tepér 1 pranishém né jetén e
qytetit t&€ Shkodrés, por dhe si njé rast unikal né€ historin€ e
tradités kulturore shqiptare. Por, edhe pse u mor me arkitekturg,
mekaniké, skulpturé e muziké, ai, mbi té€ gjitha, qe njé€ piktor
dhe fotograf, i cili do t&€ linte ndjeshém gjurmén e tij né
historin€ e artit pamor shqiptar. Mé 1895, Kolé Idromeno éshté
1 listuar né regjistrin e profesioneve, si fotograf, pérkrah Kel
Marubit. Fotografia e c¢oi Idromenon edhe drejt artit t&
kinemasé. N¢& vitin 1908, ai mundéson shfagjen e filmave né
gendrén kulturore “Gjuha Shqipe” n€ Shkodér. Né vitin 1912,
importon, pér heré t€ paré n€ Shqipéri, kinoaparate projeksioni
dhe, n€ kontrat€ me shoqériné “Josef Stauber” t€ Austris€, shfaq
rregullisht filma té huaj t€ kohés, duke krijuar késhtu até qé
mund t& quhet “kinemaja e paré né Shqipéri”.> Idromeno,
gjithashtu, 1 zgjeron aspektet komerciale té artit té fotografisé,
duke publikuar né treg, pér shitje, kartolina me imazhe té
realizuara nga ai, t€ cilat i shtyp né Austri e Gjermani, dhe qé
arrin t’1 qarkullojé né at€ kohé, pérvegse né€ Shqipéri, edhe né
disa kryegendra té Evropés.

Procesi i punés si piktor i Idromenos ishte metoda
tradicionale klasike e skicave té€ shumta dhe té detajuara

? Loic Chauvin dhe Christian Raby, Albania 1858-1945: A Photographic
Journey, Paris: Ecrits Lumiere dhe Tirané: Albimazh, 2011, f. 8-9.

paraprake, pér t€ vazhduar mé voné me punén me ngjyra né
telajo. Ai mbante gjithmoné me vete njé bllok pér t€ skicuar dhe
mbajtur shénime. Kjo pjesé e punés sé€ tij ruhet né Arkivin
Qendror Shtetéror n€ Tirané. Por, Idromeno, pérve¢ metodés sé
skicimit, duke ndjekur shembullin e praktikave t€ disa piktoréve
impresionisté, shpesh e pérdor mediumin e fotografis€ si njé
“bllok shénimesh” pér té fiksuar me drit€ elemente dhe situata
t€ nevojshme pér kompozimet qé¢ do té realizonte apo do té
planifikonte t’i bénte né t& ardhmen.

Jané 12 foto t€ kétij karakteri (negativét e kétyre fotove
ruhen sot né arkivin e Muzeut Kombétar Marubi né Shkodér),
ku shohim t€ inskenuara, me njé sens té rrallé artistik pér kohén,
grupe figurash né momente kulmore t€ aksionit té tyre teatral.
Kéto materiale do t’i nevojiteshin atij mé voné si referenca pér
disa punime té veganta né pikturé, apo dhe si pjesé€ t€ skenave té
shumta qé ai ndérton brenda njé kuadri t€ vetém, tablosé
kompozicionale shuméfiguréshe Dy Rrugét. 12 skenat groteske,
plot ekspresivitet e ironi, mendohet t€ jené inskenuar dhe
fiksuar né fotografi rreth viteve 1892-1894, kohé kjo kur
Idromeno do té realizonte kété vepér né€ pikturé. Paré me syté e
sotém, “Idromeno me kéto foto éshté fotografi mé modern 1
Shqipérisé s€ asaj kohe”, do té shprehet Rubin Mandia né
studimin e tij mbi fotografiné e Kolé Idromenos.*

Arkivi 1 Institutit t€ Antropologjis€é Kulturore dhe
Studimit t€ Artit n€ Tiran€ ka fatin t€ keté pjesén mé t&€ madhe
té punés fotografike t€ Idromenos. N& fondin e tij, ky institut
studimor, disponon njé numér prej 1285 negativash prej xhami

* Rubin Mandia, Fotografia e Kolé Idromenos, studim doktoral, Tirané:
IAKSA, 2018, f. 141.

té formateve té ndryshme. Negativét jané té formateve 6 x 9 cm,
8x12cm,9x13cm, 10x I5cm, 12 x 16 cm, 13 x 18 cm, si
dhe disa negativa t&€ formatit large 21 x 27 cm. Kéto negativa
jané prodhime t€ markave franceze, austriake dhe gjermane.
Ndérsa si tekniké Idromeno aplikon mé sé shumti até té
kolodios sé njomé dhe t& xhelatings sé thaté.’

Pjesa mé e madhe né numér e ké&saj krijimtarie
fotografike pérbéhet nga shkrepje té realizuara né studio dhe qé
kan€ pér subjekte persona g€ pozojné, t€ kompozuar dhe té
formatuar, si: portrete, gjysmé figura, figura té plota dhe grupe
figurash. Por, pér mendimin tim, pjesa mé e réndésishme e
punés fotografike t&€ Idromenos €shté ajo e fiksimit t€ imazheve
jashté studios, e momenteve dhe skenave nga jeta e pérditshme
urbane dhe rurale e Shkodrés.

Duke treguar mjeshtérisht mundésit€¢ e mediumit té
fotografis€, Kolé Idromeno, me kéto shkrepje t€ shumta, jo
rrallé t& trajtuara thjesht si snapshot-e (fotografi té castit)®, na
shfaget si njé vézhgues i1 kujdesshém 1 jetés sociale dhe i
vecanésive kulturore t€ Shkodrés sé asaj kohe. Ai, falé pasionit
pér té eksploruar eksterierin, realizoi njé koleksion fotografish,
té cilat, sipas etnologes Aférdita Onuzi, vlerésohen si nga mé
autentiket dhe mé t€ vértetat, pérsa i pérket paraqitjes sé
varianteve té veshjeve t€ kohés. Kjo €shté arsyeja qé€, né njé
pjesé té€ fotove t€ tij gjejmé t€ dhéna qé mungojné tek fotot e
Marubéve, té cilét, po sipas Onuzit, n¢ fotografimet e ndértuara
né studio, shpesh edhe ndérhynin né ményrén e t&€ veshurit té

° Gjergj Dinelli, “Fotografia e Kolé¢ Idromenos”, Seminari i Treté
Ndérkombétar Shkodra né Shekuj, véll. 3, f. 111.
% Rubin Mandia, Fotografia e Kolé Idromenos, f. 141.

pjeséve t& veganta t& kostumeve tradicionale.’

Pikérisht kontakti me arkivin fotografik t€ Kolé
Idromenos, 1 ruajtur prané IAKSA-s€, dhe surprizat e kéndshme
té hasura gjaté vizionimit té tij, do t€ jené dhe objekti 1 kétij
artikulli. Duke ruajtur formatin hapésinor t€ tij, shkrimi im do té
fokusohet apo do té analizojé vetém disa foto, t&€ cilat u
pérzgjodhén pér veganésiné e tyre.

Me vlera t€ jashtézakonshme apo surprizuese, si¢
morém pérsipér t’i cilésojmé ato, ndér té tjera, jané disa foto té
realizuara nga ky autor, t&€ cilat pasqyrojné dukuri tipike té
kulturés materiale t&€ Shkodrés s€ kohés, si: rrugica e banesa
tradicionale, rrugé moderne, periferi urbane, apo banoré té
qytetit t& tipollogjive t€ ndryshme, té veshur me kostume
tradicionale gytetase, por shpesh dhe allafrénga, si dhe mjaft té
tjeré t€ veshur malésorce (me veshje tipike t€ zonave malore
veriore), apo katundarce (me veshje té fshatrave t€ ultésirés
peréndimore t&€ Zadrimés).

N¢é fotot e rralla t€ béra né Shkodér (me gjasé gjaté
viteve t&€ Luft€s s€¢ Paré Botérore, pasi aty shohim praniné e
njésive ushtarake t&€ trupave austro-hungareze, q€ po
parakalojné me hap rreshtor e né formacion t& rregullt),
bashkohen si me magji, né njé c¢ast t&€ vet€ém sekondar, disa
elemente vizive, q€ pérbéjné fjalét apo togfjaléshat e kétyre
fjalive pamore, té rralla pér nga informacioni dhe emocioni qé
ato strehojné brenda tyre. Jané tri shkrepje té realizuara nga i
njéjti pozicion statik, apo nga i njéjti kéndvéshtrim pamor, té
cilat duken té ekzekutuara njéra pas tjetrés né intervale té

7 Aférdita Onuzi, “Fotografité e vjetra shqiptare dhe vlerat e tyre
etnokulturore”, Kultura popullore nr. 1-2, 2010, f. 58.

ngushta kohore mes tyre, dhe ku ndryshimi mé evident éshté€ ai
mes tri figurave t€ planit t€ par€, majtas. (Fig. 3a, 3b, 3¢)

N¢ té tria fotot shihen disa elemente té pérbashkéta apo
té péraférta, si “Rruga e Pjacés” né gendér t€ Shkodrés, e
sapoprojektuar nga veté Idromeno né ato vite (dhe qé dallohet
pér tendencén peréndimore t€ konceptimit arkitekturor t€ saj), e
cila vjen drejt nesh me gjithé informacionin e saj t€ pasur
arkitekturor té fasadave e dekorimeve dhe, po ashtu, ikén né
thellési me njé perspektivé dinamike albertiane. Ngjan sikur
godinat thithen e humbasin drejt piképresjes s€ arté té€ kétij
rrafshi topologjik (pra té fotografis€), njé pikétakim qé bashkon
té gjitha linjat e energjis€ sé togfjaléshave pamoré (si¢ po i
konsiderojmé me qéllim analizimi dhe deshifrimi) t& kétij
imazhi, t€ cilét jan€: 1) ndértesat; 2) disa figura ushtarésh, t&
skuadruar né rresht kolon€, qé parakalojné né rrugé me hap
rreshtor; dhe 3) figurat e mjegullta dhe t€ crregullta t& disa
njerézve, q€ lévizin né trotuarin majtas, t€ ngjeshur pas murit
bashké me hijen. Por, veganési dhe gjetje t€ zgjuar, pérbéjné,
sipas secilit rast (apo sipas secilés prej tri shkrepjeve), tri figurat
krejt t€ ndryshme té planit t& paré.

Né foton e paré té késaj serie, shohim figurén e njé
malésori, 1 cili, gati si i stepur né vend, €shté térhequr aq sa té
duket si i rrasur pas murit, duke u kthyer me trup e véshtrim nga
skuadra e bandés muzikore, qé i paraprin parakalimit ushtarak
né mes t€ rrugés. Me sa duket, ky event pérbén njé ngjarje té
cuditshme e t&€ paparé pér personazhin e késaj fotoje, malésorin
e zbritur n€ qytet. (Fig. 3a) Né foton e dyté shohim figurén e njé
gruaje t&€ mbuluar me veshje tradicionale, e cila gati sa nuk ka
dalé nga kuadri e t&€ pérplaset me ne. Duke géndruar indiferente

ndaj ngjarjes (parakalimit ushtarak), kjo formé e pastér, gati
skulpturore, e cuditshme dhe misterioze, gjendet e pozicionuar
né vendin ideal t€ kuadrit, mu aty né pikétakim (n€ ndarjen e
art€ 3 me 5 t€ 8-&s). Trekéndéshi 1 vogél 1 errét e misterioz, qé
pérbén dicka dhe gjithcka nga fytyra e késaj gruaje, kthehet né
njé piké t€ fuqishme, ku pérthithen apo pérfundojné té gjitha
“ngjarjet” formale dhe ideore t& kétij kuadri magjik t€ pashoq.
(Fig. 3b) Né foton e treté na paraqitet figura e njé djali té ri
gytetas, veshur me rroba civile, moderne apo sipas stilit
peréndimor. Edhe kjo figuré na ngjan indiferente ndaj
parakalimit ushtarak, por nuk duket aspak indiferente ndaj
aparatit fotografik dhe veté fotografit, madje duke ecur
shkujdesur drejt tij, shikon serbes “drejt e n€ sy” objektivin.
(Fig. 3¢)

Né arkiv ruhen vetém kéto tri shkrepje fotografike té
kétij) momenti. Ka shumé mundési qé kéto jané té vetmet qé
jané béré me kété subjekt, sa t€ pérbashkét po aq dhe té
ndryshém, dhe jo t€ rastésishém né zgjedhjen e figurave té
planit t& paré. Secili prej kétyre personazheve pérfagé€son njé
pjesétar t€ shtresave shogérore qé popullonin qytetin e asaj
kohe. Si t€ tilla, kéto tri personazhe mund t’i pérkthejmé si
arketipat mé pérfagé€sues t€ kronosit (kohés) dhe toposit
(vendit).

Kéteé forcé pamore dhe kété informacion sa té ploté,
po aq dhe t€ dyzuar né€ leximin e tij, t€ pérmbledhur si me magji
né nj€ sekondé t€ vetme, dhe praniné “e rastésishme” t& artistit
“fatlum” pikérisht n€ kéto caste fragmentare t€ kohés dhe né
kété piké precize t€ hapésir€s, e hasim vegse né fotot e
mjeshtérve t&€ médhen;j t€ historisé s€ fotografis€ botérore, si tek

Henri Cartier Bresson (1908-2004) e ndonjé tjetér, t€ cilét
sollén né jeté kryevepra, pikérisht sepse jetuan veté né€ ¢do cast
té jetés s€ tyre brenda né imazh, pa dalé asnjéheré jashté tij.
Ndérkohé, veté ky artist pamor &shté shprehur: “Né& fakt,
fotografia né vetvete si art apo si akt nuk mé intereson; e vetmja
gj€ q€ mé intereson vérteté dhe q€ kérkoj t€ arrij, €shté té fiksoj
njé pjesé té sekondés sé realitetit”.®

Me kéto tri foto g€ paraqit€ém pak mé sipér, pa tepri
mund té themi se Idromeno na shfaget si i till¢, njé mjeshtér 1
madh bashkékohor i1 fotografisé, qé kérkon té fiksojé caste
vendimtare, ato t&€ cilat strehojné informacione antropologjike,
g€ pérmbajné brenda vetes thelbin e situatave.

Ndérsa ka “gjuajtur” kaq mrekullisht kété subjekt né
zemér t€ qytetit, [dromeno, me fotografin€ e jashtéstudios, do té
jeté 1 interesuar pér t€ fiksuar ¢do ¢ast dhe vend g€ premton té
na rréfej€ njé ngjarje tipike. Si e till€, do t€ jeté kété radhé né
fokus t& objektivit t€ tij situata informale dhe organike e
shtrirjes sé qytetit n€ periferi té tij. Fotoja Tregu nuk ka as daté
as vend, dhe, si rrjedhojé, e kemi t€ véshtiré t’i pércaktojmé
péraférsisht ato, sic bémé me fotot mé sipér, ku elementét
tregonin kohén pothuajse fikse t€ ngjarjes. Moderniteti apo
bashkékohésia peréndimore g€ preku edhe Shqipériné pas
fitores s€ pavarésisé, dhe reformat e béra nga qeverité e
atéhershme, né€ fakt ndryshuan urbanisht vet€ém gendrén.
Periferia mbeti po ajo pér t€ gjithé kohén, informale né shtrirjen
urbane t€ saj, me rrugicat organike e pakrye, té€ pashtruara, pa
sisteme kanalizimesh e ndri¢imi, me tregun e gjésé€ s¢ gjallé e t&

¥ Fotografia del XX secolo, Museum Ludwing Colonia: Taschen Verlag,
1997, f. 96.

produkteve bujqésore e blegtorale, qé tregtoheshin pértoké atje
nga fshatarét e zbritur né€ qytet etj.

Idromeno do té zbulojé pikérisht kété informalitet urban
periferik, me ané t&€ kompozimit mjeshtéror t€ skenés qé ai
fikson. Shohim qé plani i paré “sulmohet” pa rregull nga disa
figura, t€ cilat t€ habitura e aspak té familjarizuara me aparatin
dhe gjestin e té fotografuarit, drejtohen té shtangura dhe kurioze
nga objektivi i kamerés. Ndérkoh€, me sa duket, né kéto ¢aste,
fotografi Idromeno géndron “i ftohté” karshi bezdisé€, cudisé
apo padashamirésisé sé tyre. Duke pérfituar nga ky “aksident”,
ai e vleréson até, e kthen menjéheré né vleré té shtuar té fotos,
duke sjellé¢ késhtu “né jeté” njé cast tjetér t€ fiksuar, do t&
thoshim mé shumé artistikisht sesa mjeshtérisht prej tij. Plani i
paré€ i késaj fotoje, megjithése z& nj€ pjesé t€ konsiderueshme t&
kuadrit, pérjashtohet nga dominimi, i cili do ta kthente skenén
né mé se t& zakonshme, nése ky plan i paré do t& ishte me njé
peshé dhe me nj€ informacion pamor mé té detajuar se sa €shté.
Eksperimentimi me shfokusimin e tij e ka arritur mé s€ miri
kété gjé. Ndérkohé, ne lexojmé né két€ rast té papriturén,
surprizén, t€ kundértén; shquajmé jo aq planin af€r, sesa
dallojmé qarté planin larg, 1 cili pérbén dhe arsyen e fotos,
tregun fshatar t€ periferisé qytetase.

Kjo zgjedhje na paraqitet njé qasje e pérparuar pér
kohén, pasi “lojéra” té tilla artistike, fokusime e shfokusime
planesh brenda té njéjtit kuadér, apo deformime anatomike té
figurave e t€ objekteve né 1évizje, do t&€ takohen mé€ voné né
historin€ botérore té fotografis€ artistike, si p.sh. te fotografi i
njohur francez Jacques-Henri Lartigue (1894—1986), i cili éshté
i njohur pér fiksimet e tija t€ shformuara té subjekteve

automobilistike e aeronautike né lévizje. Lidhur me géndrimin
g€ mban né punén e tij fotografike, veté Lartig do t& shprehet:
“Uné gjithmoné besoj né syté e mi. Por ka raste qé imazhet qé
fiksoj, kur stampohen, arrijné€ t€ mé surprizojné€ shumé dhe mua
vetd.””

Idromeno aplikonte shpesh né punén e tij futjen e njé
sasie mé t€ madhe drite me hapjen e diafragmés, me qéllim
reduktimin e kohés sé¢ shkrepjes. Kjo ndodhte detyrimisht pér
shkak se procesi i fotografimit né at€ koh& nuk ishte dhe aq i
avancuar. Duhej aplikuar kohé relativisht e gjat€ shkrepjeje,
pasi ndjeshméria e negativéve ishte jo aq e lart€ sa duhe;.
Sidomos fémijét, ndonjéheré dalin t&€ shfokusuar, té turbullt apo
dhe té shformuar né fotografité e Idromenos, pasi ata 1€vizin
ndérkohé qé po realizohet shkrepja, e cila si¢ thamé, megjithése
zgjat vetém shumé pak sekonda, apo qofté dhe njé sekondé té
vetme, nuk arrin dot t€ ngrijé njé fokus perfekt ato elemente qé
1évizin, si¢ ndodh né rastin e fotos mé poshté.

Kéto raste mund t€ jené thjesht aksidente apo
pérllogaritje jo t€ duhura t€ kohés sé ekspozimit, té cilat kané
sjellé até qé, né dukje, konsiderohet si déshtim teknik. E
megjithaté, si¢ véren, pér shembull, studiuesi Clement Cheroux,
sidomos né rastin e fotografisé, gabimet teknike té procesit té
fotografimit apo dhe t€ stampimit t€ negativéve né letér, mund
té interpretohen si veprime me karakter artistik nga ana e
fotografit. Dhe, né fakt, né rastin e dy imazheve qé sapo
prezantuam, por dhe t€ disa fotove t€ tjera t€ Idromenos, t&é kétij
lloji apo késaj tipologjie fokale t& pazakonté, ndjejmé prezent,
né trajtimin e subjekteve, artistin “e ngrohté” mé shumé se sa

’ Po aty, f. 374.

mjeshtrin “e ftoht&”.

Aplikimi 1 ekspozimeve me kohé t€ gjat€ 1 ka dhéné
rezultate artistike, né njé faré mase mund t’i quajmé dhe
impresioniste, ké&saj pjese t€ krijimtarisé fotografike té
Idromenos.'” Por, njékohésisht, dimé se ai &shté dhe njé ndér t&
parét piktoré shqiptaré g€ trajtoi né ményré, pak a shumé,
impresioniste dritén edhe né disa punime t€ tijat né pikturé.
Vecanérisht né disa shkrepje fotografike t€ Idromenos, drita
kthehet né njé element parésor, sa teknik po aq dhe emocional,
duke 1 dhéné efekte mjaft piktorike e impresioniste kétyre
imazheve, me shfokusimet, bluret, aureolat apo sfumaturat e
krijuara papritmas, aty-kétu, brenda té nj€jtit kuadrat.

Fotografia tjetér, e cila tregon njé¢ murg katolik qé po
gatuan, €shté sa tejet e zakonshme, po aq dhe befasuese. Ajo
éshté e zakonshme, pasi kemi njé vendosje té thjeshté té figurés
né gendér té kuadrit, si dhe simetri véllimore e tonale, pak a
shumé t€ shpérndara sa majtas-djathtas. Deri tani nuk ka asgjé
t& vecanté qé t€ pérb&j€ njé ngjarje té€ denjé pér t’u fiksuar
pérjeté né kohéra. Por, mbase thjeshtésia e kompozimit Eshté e
vecanta e késaj fotoje, pasi kjo vendosje kompozicionale nuk
gjalléron dot dhe aq emocionet tona instiktive né lidhje me
formalen pérreth, duke na lejuar té fillojmé pérfshirjen toné
pérmbajtjesore dhe logjike né€ zbérthimin e situatés sé
fotografuar.

Njé besimtar i urdhrit t€ Krishtit, q€ ia ka kushtuar jetén
me pérkushtim vetém atij, si ky murg né kété foto, shumé miré
mund té€ mendohet metaforikisht si njé “bari 1 shpirtrave”
njerézoré. Ndérsa Idromeno na e paraget até krejt ndryshe,

' Rubin Mandia, Fotografia e Kolé Idromenos, f. 148.

madje fare natyrshém si njé€ kuzhinier q€ po pérgatit ushqimin e
vaktit t& drekés sé€ tij t€ radhés. Njé murg qé, pérveg ushqimit
shpirtéror ritualistik t& pérditshém té€ shumé lutjeve dhe me orar
té caktuar gjaté gjithé dités e natés, ka nevojé dhe t€ ushqehet
fizikisht.

Dhe Idromeno, qé gjithashtu njihej si njé besimtar i
devotshém, e fikson pikérisht murgun n€ momentin mé
“dekonspirativ”’ dhe mbase “ordiner” t€ dit€s s€ tij si njé njeri 1
zotit, g€, 1 lidhur me besé té pérjetshme me t€, pér momentin po
mendon vegse t€ ushqgejé barkun. Parimisht pér njé murg, trupi
si materie dhe, si 1 till€, edhe ushqimi, nuk duhet t€ kené fare
prioritet. N&é kété rast té€ fotografuar duket sikur pér njé moment
metafizika e ideve qiellore &€shté ulur né nivelin e nevojés
gastronomike t€ castit fenomenologjik jetésor. Zhguni solemn i
errét 1 murgut &shté ndérthurur me pérparésen e bardhé té
kuzhinierit dhe pecetén e hedhur né sup, duke e kthyer kété
figuré t€ vokacionit shpirtéror né€ njé njeri t& zakonshém, q¢, pér
momentin, ka nevojé vegse té ushqgehet. Né vend t€ objekteve
liturgjike, librit t& shen;jté, ndonjé qiriu t&€ ndezur apo kryqit, ai
né doré po mban pér momentin vecse njé garuzhde. Edhe tigani
prapa kokés sé tij duket si njé “aureol€” g€ “po bé&n pushim”
dhe éshté spostuar anash e varur me gozhdé€ n€ mur. E gjithé
skena &shté béré njé moment sa i zakonshém dhe i réndomté
njerézor, po aq dhe i hapur pér lexime shtresore; metafizika e
ideve é&shté zé€vendésuar me fenomenologjin€ e nevojave
fiziologjike té ¢astit dhe fryma éshté béré trup, duke na dhuruar
njé fotografi pérséri po me shumé frymé, por tashmé me frymé
artistike.

Kjo foto ka pér koincidencé t& rastit ngjashméri té

86



Surprizat e njé arkivi...

jashtme me njé foto t& famshme, té realizuar disa vite mé voné,
konkretisht n€ vitin 1928, t€ fotografit t€ njohur gjerman August
Sander (1876-1964).

Por, ngjashmérin€ né kéto dy foto e pérb&jné vet€m disa
elemente formale t€ kompozimit si dhe ngjashméria e pjesshme
e subjektit t& zgjedhur pér t’u fotografuar nga té dy artistét, até
té¢ njé& kuzhinieri, q€ né rastin e Sander é&shté thjeshté njé
pastigier profesionist. Fotot jané sa té péraférta e t€ vérteta, po
aq dhe jané tepér té largéta nga njéra-tjetra. N& kété rast fotoja e
murgut kuzhinier, e realizuar prej Idromenos, na béhet edhe mé
e ¢muar, dhe e pakrahasueshme me asnjé tjetér pér nga gjetja
dhe fuqia e shtresézimeve kuptimore g€ ajo mbart, qé
transmeton apo qé€ 1€ si shteg interpretimesh.

Po né t&€ tilla pozicionime, lidhur me vértet€sin€ e
subjektit t€ fotografuar, na vjen dhe fotografia tjetér, ajo qé
Idromeno i ka béré té atit, Arsen Idromenos. Idromeno e vendos
figurén e t€ atit n€ mes t€ kuadrit skenik, duke e lejuar até t&
b&jé mbase zgjedhjen e vet t€ pozés. Arseni duket té jeté né
moshé mjaft t€ thyer, dhe natyrshém ka fundosur njérén doré né
xhepin e palltos dhe tjetrén e ka peshuar mbi njé gardh té
inskenuar. Ai, si¢ duket, ka nevojé pér kéto dy gjeste, mé shumé
prej moshés q€ mbart, se sa pér hir t€ pozés q€ po mban. Figura
e babait nuk inkurajohet nga i biri t€ teatrojé. Pérkundrazi,
lejohet t€ paraqitet organike, tepér diskrete dhe e vérteté. Arsen
Idromeno fiksohet ashtu si¢ ai €shté zakonisht né pérdit€sin€ e
tij modeste. Nuk kemi té b&jmé me rastin e shuméhasur t€ njé
personi qé fotografohet né€ studio, duke kryer késisoj njé ritual
nga mé t& rrallét e mé té vlerésuarit né jetén e tij e q€, pér
rrjedhojé, duhet t€ pérgatitet qé€ pérpara pér kété moment; té

lahet, t€ rruhet, t€ vishet me rrobat mé t€ mira, t€ kompletohet
me aksesorét mé t& shtrenjt€ qé posedon, t€ qéndrojé drejt apo
té impostohet krenar para objektivit etj. Pérkundrazi, né kété
foto qé€ 1 bén t€ atit, e cila &shté ndér té vetmet e tija, Idromeno
preferon ta fiksojé até pérjet€, ashtu si¢c ka gené ai pérheré né
jeté; njé burré i urt€ e i thjeshté. Ka shumé ndershméri,
vértetési, respekt dhe dashuri né kété zgjedhje. Figura e Arsenit
na vjen si njé model prindi, duke na u imponuar jo me
madhéshti apo luks, por me vérteté€siné e saj, me pérmasén e
madhe humane g€ mbart, me dinjitetin njerézor té saj.
Surprizuese dhe mé se e pazakonté na paraqitet dhe njé
fotografi tjetér e realizuar nga Idromeno, pér té cilén, si né
pérgjithési, mungojné t€ dhénat e kohés sé fiksimit dhe té
vendit. Por, mbi t€ gjitha, n€ kété imazh na intrigon anonimati i
personit g€ pérzgjidhet dhe ftohet té fotografohet nga Idromeno.
Eshté njé portret i fotografuar brenda njé interieri me drité té
bollshme natyrale, mbase dhe né studion fotografike té tij.
Personazhi na paraqitet krejtésisht i ndryshém nga tipat qé
Idromeno fotografon, dhe q€ banonin né territorin e Shkodrés sé¢
asaj kohe. Duket krejtésisht 1 huaj pér vendin dhe kohén pér té
cilén po flasim. Kush mund té keté gené ky person kaq i
jashtézakonshém, i cili nuk i ka shpétuar vémendjes artistike té
Idromenos fotograf? Kapele e cuditshme mbi koké, syze akoma
edhe mé té cuditshme rrin€ ngjeshur né fytyrén e njé gruaje
plaké. Veshja, duke gjykuar pér aq pak pjesé té saj g€ shohim,
na paragqitet si e njé endacakeje. Mund té keté gené njé figuré né
rrugétimin e saj endacak e t€ pacak, krejté€sisht kalimtare né
territorin e qytetit t€ Shkodrés, por qé ka térhequr vémendjen
dhe interesin e Idromenos, pikérisht pér dimensionet e saj

jashtékohore. Njé ngasje e guximshme prej artisti krijues ka
mundésuar fiksimin pérjeté té késaj figure kalimtare e aspak
normale pér territorin shqiptar té€ kohés.

Edhe né rastin e késaj fotoje t€ Idromenos, si né€ at€ me
subjekt murgun g€ gatuan dhe até béré babait Arsen, na vjen
ndérmend fotografia dhe trajtesa diskrete q€ 1 bén personazheve
fotografi August Sander, né seriné enciklopedike dhe
sistematike t& portreteve, figurave e grupfigurave, té titulluar
Pasqyra e gjermanéve dhe fytyra e kohés soné, botuar né vitin
1929. Pikérisht pér vértetésin€ e saj lidhur me dokumentimin e
njerézve t€ kohés, dhe mosimplikimin né€ ideologjiné naziste té
standardit té€ racés sé purifikuar ariane, puna e tij fotografike,
dhe veté jeta e tij personale, u kufizuan apo dhe u ndéshkuan
nga regjimi nazist.''

Fotoja e Sanders me titull Portieri, ¢ mban vitin e
realizimit 1929, dokumenton njé pjesétar tipik t€ punétorisé
gjermane té viteve ‘20. Figura e kétij burri, jo i ri n€ moshé, me
ményrén se si €shté zgjedhur té fotografohet, me qéndrimin qé
mban, me sfondin e pajeté prapa, ku shquhet zbehtas njé der€ e
konsumuar dhe njé dorez€ mé se e zakonshme, si dhe me dritén
e shpérlaré qé 1 bie pérballé, na flet mé€ s€ miri pér konceptin qé
autori Sanders kishte pér misionin e fotografisé si medium. Né
rastin né fjalé, Sanders, me pérzgjedhjen dhe trajtesén qé bén,
na shfaget si njé¢ dokumentues i pakompromis i realitetit t&
kohé&s, duke na e sjell¢ até para syve pa zbukurime, apo pa

" Libri i Sander-it, Pasqyra e gjermanéve dhe fytyra e kohés soné, u
sekuestrua né vitin 1936 nga strukturat naziste dhe madje u shkatérruan dhe
pllakat fotografike. Djali i tij, Erich, i cili ishte anétar i Partisé s€ Punétoréve
Socialisté t& krahut t€ majté (SAP), u arrestua n€ vitin 1934 dhe u dénua me
10 vjet burg, ku vdiq né vitin 1944, pak para pérfundimit t& dénimit.

nevojén e pérdorimit t€ arsenalit t€ mjeteve ndihmése teknike.

Nuk kemi as sfonde apo fondale té zgjedhura (té
ashtuquajtura dinjitoze), e as manipulime teknike (té&
ashtuquajtura mjeshtérore) té procesit t&€ té fotografuarit. Kjo
zgjidhje vjen pikérisht pér faktin se autori ka zgjedhur t’i
kushtojé vémendje vértetésisé diskrete té rastit; imazhi merr
fuqi pikérisht falé varférisé sé€ tij, zakonshmérisé apo thjeshtisé
s€ paraqitjes dhe ményrés s€ fotografimit.

Duke u rikthyer tek fenomeni Idromeno, kur hasém
negativin e tij me numér inventarizues 2806, na erdhi ndérmend
pikérisht kjo foto e portierit béré nga Sanders. Intuitivisht dhe
menjéheré, kur shohim foton e Idromenos, njé mori pérkimesh
analoge na e lidhén kété foto té tij me até t& Sanders.

Idromeno zgjedh té fotografojé njé gjysmé figuré té
ulur, mesa duket né pragun e njé dyqani té kohés, apo té njé
dugaje pazari, si¢ thuhej atéher€. Figura e mesoburrit na jepet
pérball€, simetrike, me krahét e varur, duke peshuar t€ dy duart
e tij mbi gjunjé. Veshja e tij duket mjaft e thjeshté si standard
shtresor, pér t€ mos théné e varfér. Po késhtu, sfondi prapa éshté
zgjedhur t€ jet€ njé der€, por né kété rast njé deré e hapur, ku né
thellési nuk na pret asgjé. Duket sikur veté celési 1 késaj dere
Esht€ e vetmja vleré qé ajo ruan. Ashtu si géndrimi, edhe
ndri¢imi jan€ pérballé, pa kontraste grafike dritéhijesh. Simetria
pothuajse absolute e késaj skene mendojmé se €shté stimuluar
té jeté veté e tillé nga Idromeno, me qéllimin e transmetimit t&
ides€ s€ monotonis€ s€ pambarimté t€ ditéve e t€ veté jetés qé
kalon kjo figuré. Syté e saj na véshtrojné ne dhe pérmbledhin né
njé cast t& vetém té€ shprehjes sé tyre, njé jeté t& té€ré t& kaluar
me privime, vuajtje, durim e pritje pér lumturi. Mbulesa e kokés

éshté njé lloj mbéshtjelljeje tipike tradicionale g€ mbanin burrat
e besimit mysliman. Figura e burrit t€ fotografuar duket e njé
besimtari tipik, mé shumé se t€ devotshém, té€ nénshtruar pa
kushte ndaj fatit e fjalés sé peréndisé, q¢ mbase po e pranon
kété jeté té varfér, pér hir, apo me shpresén e asaj t&€ pértejme.
Si né rastin e portierit t&€ Sanders, edhe te kjo foto e Idromenos,
ndjehet qartazi se éshté inkurajuar qé protagonizmin ta mbartin
figurat, me vértetésiné humane t€ tyre, dhe jo ata veté si autoré,
me demonstrimin e mjeshtérisé sé larté teknike t& tyre.'?
Zbehtésia e kontrasteve grafike, thjeshtésia e pozés, e sidomos
thjeshtésia teknike e procesit t& ekspozimit, n€ kéto raste na
konvertohen né€ pasuri artistike dhe, mé tepér se kaq, né
informacion pérmbajtjesor rreth subjektit t€ pérzgjedhur pér t’u
pérjetésuar. KEét€ géndrim mund ta klasifikojmé, me gjuhén dhe
estetikén e sotme, mé shumé si konceptualitet, sesa si realiz€ém
apo natyralizém.

Po késhtu, fotoja e radhés, e cila paraget njé vajzé té
vogél, t€ ulur né njé karrige-poltroné me krahé&, na e prezanton
autorin e saj, Idromenon, si njé fotograf me sens t€ vecanté
artistik dhe mjaft modern né qasje.

Simetria perfekte, q€¢ mund té kishte fare miré ky
kompozim, €shté thyer me shumé zgjuarsi, me zgjedhjen e dy
vazove dhe biméve t€ ndryshme, mes t€ cilave &shté vendosur
figura e vajzés. Po né vazhdé t€ késaj pérpjekjeje pér té prishur
simetrin€, me qéllim pasurimin e skenés, njéra doré e vajzes
&shté zgjedhur t€ vendoset e shtriré mbi prehér, ndérsa tjetra té
kapé krahun e karriges-poltroné. N¢ realitet, vetém shamia e
vajzés €shté josimetrike, pasi ajo lidhet duke u 1€shuar nga njéra

'2 Rubin Mandia, Fotografia e Kolé Idromenos, f. 93.

ané. Té gjithé elementét e tjeré q€ thyejné simetrin€, me siguri
g€ nuk gjendeshin aty aksidentalisht si té till€, por jané zgjedhur
dhe inskenuar nga autori t€ jené té till€. Po tepér i vecanté, dhe
larg pritshméris€, &shté zgjedhur t€ jeté dhe sfondi prapa. Nuk
kemi té b&jmé me njé fondal romantik studioje, pasi fotografia
nuk &shté realizuar né studio, por diku tjetér, n€ njé eksterier
banimi. Dizenjoja me kuadrate e sfondit éshté e pahasur né
logjikén e fotografimit t€ asaj kohe. Ky sfond, me kontrastin e
tij grafik dekorativ, uniform dhe té rrept€, gjalléron t& gjithé
skenén dhe rimon me tepér muzikalitet me copézimet
strukturore organike qé kané dy bimét anash vajzés sé ulur. Na
prezantohet késhtu njé pérmbysje e qasjes s€ zakonshme
pamore geshtaltiste, sfond 1 qeté — figuré e copézuar, me
ndérrimin e vendeve t&€ tyre. N& kété rast kemi sfond té
copézuar dhe figuré té qeté. Kjo zgjedhje bén g€ vémendja té
pérgendrohet edhe mé shumé tek figura e unifikuar dhe e geté e
vajzés, sidomos tek portreti dhe syté e saj plot shprehje. Eshté
njé¢ qasje mjaft moderne kjo, t€ cilén e hasim rrallé né
fotografit€ e kohés, por jo rrallé tek piktura moderne
bashkékohore, si, pér shembull, tek portretet e kompozuara qé
realizon piktori austriak i1 fundshekullit XIX, secesionistit
Gustav Klimt. Klimt parapélgente t€ zhurmonte sfondet,
ndonjéheré dhe veshjet, por gjithmoné duke 1éné€ té qeté
portretet dhe duart, me qéllim evidentimin e tyre si leximi i paré
pamor. Kjo qasje vjen né artin modern t€ fundshekullit XIX dhe
fillimshekullit XX e ndikuar nga gravura tradicionale japoneze.
Apo duke u kthyer prapa né€ kohé&, gjithnjé duke géndruar
brenda historisé sé& artit botéror dhe kétij dialogu pamor, e
shohim t€ ndodhé né tapicerité flamande t&€ shekujve XVI-

XVIII, apo akoma mé herét, n€ artin bizantin t€ ikon€s né dru.

NE pérgjithési, t€ gjitha kéto foto t&€ Idromenos, qé
trajtuam mé sipér, jané thyerje skemash pér kohén kur u
realizuan. Gjithashtu jané€ fotografi kontrastesh, sa evidente po
aq dhe té fshehura, né dialogun e diversitetit t€¢ elementeve
brenda secilés prej tyre, po ashtu edhe kur i krahasojmé me
njéra-tjetrén. Jané “shkrime” mjeshtérore me drité, q€ na
surprizuan kur i hasém. Por, njékohésisht, mund t&€ themi se
kéto foto g€ prezantuam pak mé sipér jané shumé pak nga ai
arsenal negativésh té€ fiksuar nga mjeshtri dhe artisti Kolé
Idromeno. Kéto imazhe jané pérzgjedhur nga njé pjesé e
térésisé sé€ arkivit, pikérisht nga ajo pjesé e cila pasqyron dhe
déshmon mé sé miri interesin e Idromenos pér t€ eksploruar
dinamikén e jetés sé kohés kur ai jetoi e krijoi. Modernitetin e
shoqérisé shqiptare t€ asaj kohe né kapércyell té€ shekujve, pra
bashkékohésiné e saj, e pasqyrojné dhe transmetojné mé qarté,
mé vértetésisht dhe mé té ploté, fotografit€ q€ Idromeno
realizoi, sesa pikturat q¢€ ai krijoi. Puna fotografike e Idromenos
déshmon se ky personalitet kulturor shuméplanésh, duke
aplikuar két€ teknologji (megjithése relativisht t& re edhe pér
territorin kulturor evropian t€ kohés e jo mé pér Shqipériné
periferike), tregohet mjaft i hapur emocionalisht dhe i
emancipuar artistikisht, duke i1 1én€ hapésiré eksplorimit té
qasjeve nga mé té ndryshme té praktikés fotografike té kohés,
duke shfrytézuar mé s€ miri potencialin e kétij mediumi si njé
mjet sa artistik, po aq dhe dokumentues e realist.

Pér rrjedhojé€, kéto materiale g€ posedon né€ arkivin e saj,
IAKSA-ja mund t’i konsiderojmé me plot gojén si tekste
pamore me vlera t€ rralla, nisur pér nga trajtesat e pasura

artistike g€ ato paragesin, por, mbi té gjitha, orientuar nga vlerat
realiste dokumentuese e historike g€ ato rréfejn€, si dhe pér
shtresézimet antropologjike qé strehojné né brendési té tyre.
Késisoj, pér studiuesit e fushave t& ndryshme, mbetet e hapur
mundésia pér hulumtime t&€ vazhdueshme t& kétij materiali
arkivor, dhe mbetet intriguese ngasja pér rilexime e
riinterpretime alternative té ekzemplaréve té veganté té tij.

Surprizat e njé arkivi...

Fig. 1-2. Fotografimi i njé€ skene t€ ndértuar nga Kolé Idromeno né
studio, rreth viteve 1892-1894 dhe pikturimi i saj si nj€ tablo, mé vong,
né vitin 1896.

Fig. 3a. Fotografi e realizuar nga Kolé Idromeno, rreth viteve 1914-1918,
Arkivi i JAKSA-sé€ (negativi), nr. inventari 970.

Fig. 3b. Fotografi e realizuar nga Kolé Idromeno, rreth viteve 19141918,
Arkivi i IAKSA-s€ (negativi), nr. inventari 962.

Fig. 3c. Fotografi e realizuar nga Kolé Idromeno, rreth viteve 1914-1918,
Arkivi i JAKSA-sé€ (negativi), nr. inventari 965.

Surprizat e njé arkivi...

Fig. 4. Fotografi e realizuar nga Kol€ Idromeno, pa daté, Arkivi i IAKSA-sg
(negativi), nr. inventari 864.

Fig. 5. Fotografi e realizuar nga Kol€ Idromeno, pa daté, Arkivi i IAKSA-sg
(negativi), nr. inventari 737.

Fig. 6. Fotografi realizuar nga Kolé Idromeno, mes viteve 1883—-1910,
Arkivi i JAKSA-sé (negativi), nr. inventari 2746.



Surprizat e njé arkivi...

Fig. 7. Pasticieri (1928), fotografi e realizuar nga August Sander

Fig. 8. Arsen Idromeno, fotografi e realizuar nga Kol€ Idromeno, pa daté,
Arkivi i JAKSA (negativi), nr. inventari 1150.

Surprizat e njé arkivi...

Fig. 9. Fotografi e realizuar nga Kol€ Idromeno, pa daté, Arkivi i IAKSA-sg
(negativi), nr. inventari 2665.

Fig. 10. Portieri (1929), fotografi e realizuar nga August Sander

Surprizat e njé arkivi...

Fig. 11. Fotografi e realizuar nga Kolé Idromeno, pa daté, Arkivi i IAKSA-sé
(negativi), nr. inventari 2806.

Fig. 12. Fotografi e realizuar nga Kolé Idromeno, pa daté, Arkivi i IAKSA-
sé (negativi), nr. inventari 2816.

